
Xasanova Nasiba Tolliboy qizi

Toshkent davlat iqtisodiyot universiteti tayanch doktoranti
Annotatsiуa: Mazkur maqolada mamlakatimiz iqtisodiy sharoitidan kelib chiqib moliyaviy hisobotlar auditida muhimlilikni 
baholashning xalqaro standartlar asosida takomillashtirish bo‘yicha taklif va tavsiyalar berib o‘tilgan.
Kalit so‘zlar: muhimlilik, audit riski, rejalashtirish bosqichi, auditorlik dalillari, buzib ko‘rsatishlar.
Abstraсt: In this article, based on the economic conditions of our country, suggestions and recommendations are given on 
improving the importance assessment in the audit of financial statements based on international standards.
Keу words: materiality, audit risk, planning stage, audit evidence, misstatements.
Аннотация: В данной статье, исходя из экономических условий нашей страны, даны предложения и рекомен-
дации по совершенствованию оценки значимости при аудите финансовой отчетности на основе международных 
стандартов.
Ключевые слова: существенность, аудиторский риск, этап планирования, аудиторские доказательства, искажения 
фактов.

K I R I S H
Zamonaviy korporativ boshqaruv tizimdan kelib chiqqan holda shu narsa ma’lumki, korxona egalari(aksi-

yadorlar, ta’sischilar) ma’lum bir korxonani ochishga yoki bo‘lmasa uning rivojlanishi uchun o‘zlarining mablag‘la-
rini kiritsa, ijrochilar(direktorlar) mazkur mablag‘larni samarali boshqarish orqali korxonaning asosiy maqsadi 
bo‘lgan foydani oshirishga xizmat qilishadi ba’zan zarar ham ko‘radi. Korxona egalari(aksiyadorlar, ta’sischilar) 
korxonaning kundalik faoliyatlariga aralashmaydi, korxona uchun muhim bo‘lgan qarorlarni qabul qilish masa-
lalari bundan mustasino. Korxonada ijrochilar(direktorlar)ning asosiy vazifalari korxonada umumiy rahbarlikni 
amalga oshiradi, korxona tomonidan shartnomalarni tuzish va boshqa bir qator kundalik vazifalarni bajaradi va 
ma’lum bir davrda amalga oshirilgan ishlar bo‘yicha foydalanuvchilarga tegishli ma’lumotlarni hisobot tarzida 
taqdim etadi, mazkur hisobotlaridan ba’zi birlarini biz moliyaviy hisobotlar deb ataymiz. Moliyaviy hisobotlarga 
qisqacha mualliflik yondashuvidan kelib chiqib quyidagicha ta’rif berishimiz mumkin bo‘ladi ya’ni “Moliyaviy 
hisobotlar bu ma’lum bir davr uchun tuzilgan o‘zida korxonaning moliyaviy-xo‘jalik operatsiylarni qamrab olgan 
va pul qiymat o‘lchovida yuritilgan foydalanuvchilarga qarorlar qabul qilishda ko‘maklashuvchi hisobotlardir”1.

Yuqoridagilardan kelib chiqib shunday xulosa qilishimiz mumkin bo‘ladiki, korxona tomonidan tuziladigan 
hisobotlar ijrochilar(direktorlar) tomonidan tuziladi ya’ni biznes faoliyatini o‘zlari amalga oshirib va buning nati-
jasidagi hisobotlarni ham o‘zlari tuzib foydalanuvchilarga taqdim etishadi, xususan moliyaviy hisobotlarni ham. 
Mazkur jarayonda kelib chiqib, shunday bir savol ya’ni tuzilgan moliyaviy hisobotlar qay darajada ishonchli va 
foydalanuvchilarga to‘g‘ri optimal qarorlar qabul qilishga yordam beradimi yoki yo‘qmi degan savol paydo bo‘ladi. 

Ushbu muammolarni bartaraf etishga auditorlik xizmatining hissasi katta bo‘ladi. Zamonaviy auditning 
rivoj lanish bosqichida auditorlarning asosiy vazifasi aksiyadorlar(ta’sischilar) bilan ijrochilar(direktorlar) o‘rta-
sida ishonchni ta’minlash ya’ni ijrochilar(direktorlar)ning ish faoliyatini ya’ni hisobotlarini tekshirib, aksiyadorlar 
(ta’sischilar)ga xolis, haqqoniy auditorlik fikrini shakllantirib berishdan iborat. Xolis, haqqoniy auditorlik fikrlarini 
shakllantirishda auditor aniq bir dalillarga asoslanadi, ba’zan professional mulohazasidan tayanib ish yuritadi. 
Auditorlik faoliyati ham albatta, tijorat faoliyati bo‘lib, asosiy maqsadi foyda olishga qaratilgan bo‘ladi va shu 
sababli auditorlik xizmati ba’zi bir masalalarda mijoz manfaatlaridan kelib chiqqan holda mulohaza yuritadi. 
Auditda muhimlilik masalasi shular jumlasidandir. 

1 Mualliflik ishlanmasi

Muhimlilik darjasini belgilash auditordan professional mulohaza talab etiladi, chunki muhimlilik tushunchasi 
bevosita mijozning moliyaviy hisobotlarning qaysi ko‘rsatkichlari qiziq va mazkur ko‘rsatkichda mavjud bo‘lishi 
mumkin bo‘lgan xatoliklarning miqdori qanchalik darajada bo‘lishi mijoz tomonidan qabul qilinadigan qarorga ta’sir 
etadi. Muhimlilik tushunchasi bevosita audit jarayonlariga hamda bildiriladigan audit fikrlariga ta’sir ko‘rsatadi.

A D A B I Y O T L A R  S H A R H I
Muhimlik (moddiylik)ni baholashda ikki asosiy yondoshuv qo‘llaniladi – induktiv va deduktiv.
Induktiv yondoshish – har bir modda uchun alohida baho berish taxmin qiladi, undan keyin baholarni bir 

biriga qo‘shish yo‘li bilan umumiy muhimlilik aniqlanadi. Lekin, bunday yondoshishni o‘ta ehtiyotkorlik bilan 
qo‘llash lozim, zero hisobotning qaysidir bir bandi bo‘yicha xato muhim bo‘lmasligi, lekin boshqa bir bandi 
bo‘yicha muhim (moddiy) bo‘lishi mumkin. 

Deduktiv yondoshish – moliyaviy hisobotning umumiy muhimligi aniqlanishini taxmin qiladi va undan keyin, 
har bir hisobvaraq bo‘yicha hajmini aniqlash uchun, hisobotning alohida moddalari bo‘yicha berilgan baho taq-
simlanib chiqiladi. Deduktiv yondoshishni qo‘llash yo‘li bilan alohida bandlar bo‘yicha muhimlikni baholash sum-
masi, moliyaviy natijalar hisoboti, balans yoki pul mablag‘larining oqimlari uchun yo‘l qo‘yilishi mumkin bo‘lgan 
miqdordan yuqoriroq bo‘lishi holatini bartaraf etish imkonini beradi (Dusmuratov 2003).

Hisobotda foydalanuvchilami qarorlar qabul qilishda chalg‘itishi mumkin bo‘lgan oqibatda befoyda moli-
yaviy sarf-xarajatlar, nobudgarchilikka va zararlar olib keladigan xato va tushirib qoldirishlar jiddiy, muhim 
(moddiy) hisoblanadi (To‘laxodjayeva 2011).

Ko‘p hollarda umumiy muhimlikning uzil-kesil darajasi birdaniga emas, bosqichma-bosqich, segmentlar 
bo‘yicha tekshirish chog‘ida to‘plangan auditorlik dalillarining jami umumiy baholash chog‘ida aniqlanadi. 
(Mamatov 2002).

Nisbiy ishonch tushunchasi auditorlardan jiddiy noto‘g‘rilik aniqlanishiga asosli (lekin mutlaq ishonch emas) 
ishonchni ta’minlash uchun auditni rejalashtirish va o‘tkazishni talab qiladi. Nisbiy ishonch konsepsiyasi moli-
yaviy hisobotda jiddiy noto‘g‘ri ma’lumotlar mavjudligini tan oladi (ya’ni, auditorlar tomonidan aniqlanmagan 
taqdirda ham), (Coate 2002).

Muhimlik – buxgalteriya hisobidagi chegaraviy sifat bo‘lib, moliyaviy ma’lumotlarning boshqa sifat xusu-
siyatlaridan ustun turadi. Bu shuni anglatadiki, moliyaviy ma’lumotlar qaror qabul qilish jarayonida faqat bu 
ta’rifga nisbatan muhim bo‘lganda muhimdir. Muhim ma’lumotlarni o‘tkazib yuborish yoki o‘zgartirish mantiqiy 
xulq-atvorli foydalanuvchilarning tadbirkorlik subyekti ishlari bo‘yicha mulohazalari va qarorlarini o‘zgartirishi 
mumkin (Farajzadeh va Azizzadeh 2012).

Binobarin, muhimlik to‘g‘ridan-to‘g‘ri audit o‘tkazish va keyingi fikrga bog‘liq bo‘lsa-da, muhimlik haqidagi 
ma’lumotlarning etishmasligi foydalanuvchilar (investorlar) va tartibga soluvchilarning auditorlarning muhimlikni 
qo‘llashiga juda shubha bilan qarashlariga sabab bo‘ldi (Tuttle va boshqalar, 2002).

T A D Q I Q O T  M E T O D O L O G I YA S I
Tadqiqotda induksiya, deduksiya, tizimli va qiyosiy tahlil, guruhlash, eksperiment, adaptiv usullar, inte-

gratsion yondashuvlar, aktivlar qadrsizlanish hisobi va usullarini takomillashtirish masalalari bo‘yicha xalqaro 
tajribalar tahlili va aprobatsiyasidan foydalanildi.

T A H L I L  V A  N A T I J A L A R  M U H O K A M A S I 
Muhimlikni hisoblash shunchaki firma ko‘rsatmalariga yoki asosiy qoidaga amal qilish shart emas.  

Masalan, auditorlik guruhi muhimlikni istisno moddalarni hisobga olmaganda soliqqa tortilgunga qadar tuza-
tilgan foydaning 5% sifatida hisoblaydi. Garchi firma auditorlik guruhining tanlovini cheklovchi muhimlik bo‘yicha 
ko‘rsatmalarga ega bo‘lishi mumkin bo‘lsa-da, muhimlikni tanlash hali ham jiddiy professional mulohazani talab 
qiladi.

Misol uchun, qanday qilib topshiriq guruhi 5% to‘g‘ri va sof daromad to‘g‘ri asos ekanligiga qaror qildi?
Umumiy muhimlikni aniqlashda:
■ Auditor korxona bilan bog‘liq bo‘lgan va noto‘g‘ri ma’lumotlarning hajmi va tabiati yoki ikkalasining kom-

binatsiyasi ta’sir ko‘rsatadigan holatlarni hisobga olgan holda xulosalar chiqaradi;
■ Moliyaviy hisobot foydalanuvchilari uchun muhim bo‘lgan masalalar bo‘yicha qarorlar har bir foydalanu-

vchi (masalan, bank, obligatsiya egasi yoki aktsiyador) emas, balki guruh sifatida foydalanuvchilarning 
umumiy moliyaviy ma’lumotlarga bo‘lgan ehtiyojlarini hisobga olishga asoslanadi.

Auditorlar tomonidan muhimlilik darajasi ikki xil mulohazada amalga oshiriladi va ularga quyidagilar kiradi:
■ Dastlabki muhimlilik mulohazasi. Mazkur mulohazaning maqsadi dastlabki auditni rejalashtirish 

bosqichida auditorga o‘tkaziladigan audit jarayonlarini darajasini, audit uchun sarflanadigan vaqt va 
qamrovini belgilashda qo‘llanma sifatida yordam beradi.

shakllantirishda xatoliklarni ta’sirini baholashda yordam beradi. Shuningdek, yakuniy muhimlilikni bel-
gilashda qo‘llaniladigan vositlardan biri bu auditorlik dalillari, ularning turlari va ishonchlilik darajalari 
alohida ahamiyat kasb etishini ta’kidlab o‘tish joiz bo‘ladi 

Quyida keltirilgan rasmda yuqoridagi mulohazalarni o‘zaro bog‘liqligini ya’ni dastlabki muhimlilikdan to 
yakuniy muhimlilik aniqlashgacha bo‘lgan jarayonlarni ko‘rishimiz mumkin bo‘ladi. 

 

Moliyaviy hisobot 
muhimliligi 

Audit riski  

Dastlabki 
muhimlilik 
mulohazasi 

Auditorlik 
dalillarini yig‘ish 

bosqichi 

Auditning 
so‘nggi 

bosqichidagi 
yakuniy 

muhimlilik 
mulohazasi 

Ichki dalillar Tashqi dalillar 

1-rasm: Dastlabki va yakuniy muhimlilik o‘rtasidagi bog‘liqlik2

Moliyaviy ma’lumotlarni aniqlash ko‘rinadigan darajada oddiy emas. Audit qilinadigan moliyaviy hisobotlarni 
tayyorlashdan oldin, masalan, rejalashtirish yil oxirigacha amalga oshirilganda, muhimlikni hisobga olish kerak 
bo‘lishi mumkin. Boshqa hollarda, rejalashtirish tekshirilishi kerak bo‘lgan moliyaviy hisobot loyihasi taqdim 
etilgandan so‘ng amalga oshiriladi, ammo bu hisobotlar jiddiy o‘zgartirishlarni talab qilishi aniq bo‘lishi mumkin. 
Bunday vaziyatlarda muhimlik yakuniy moliyaviy hisobotdagi summalarni oqilona kutishga asoslanadi. Bu sum-
malarni oraliq boshqaruv hisobotlaridan yoki oraliq moliyaviy hisobotlardan (masalan, to‘qqiz oylik moliyaviy 
natijalar) yoki bir yoki bir nechta oldingi yillik davrlarning moliyaviy hisobotlaridan, agar ular korxona sharoitidagi 
katta o‘zgarishlarga qarab tuzatilgan bo‘lsa, ekstrapolyatsiya qilish yo‘li bilan olinishi mumkin. 

X U L O S A  V A  T A K L I F L A R
Yuqoridagi rasmdan kelib chiqqan holda, shunday xulosaga kelishimiz mumkin bo‘ladiki, auditor tomonidan 

muhimlilik ko‘rsatkichi ikki xil tartibda aniqlanadi. Mijoz korxona bilan shartnoma imzolangandan so‘ng auditni 
rejalashtirish bosqichida mijoz korxona faoliyati bilan tanishib, ichki nazorat tizimini baholagan holda dastlabki 
muhimlilik darajasini belgilab oladi. Shuni alohida ta’kidlab lozimki mazkur muhimlilikni baholashda auditor 
avvalambor auditorlik fikridan potensial foydalanuvchilar va ularning talab istaklarini hisobga olishi lozim bo‘ladi. 
Dastlabki muhimlilikni baholab bo‘lgandan so‘ng, to‘plangan auditorlik dalillariga qarab yakuniy muhimlilik dara-
jasi topiladi.

Mazkur ikki muhimlilik darajasi bir-biridan keskin farq qiladi sababi dastlabki muhimlilik darajasi auditni 
rejalashtirish jarayonida yetarli dalillar to‘planmagan holda amalga oshirilsa, yakuniy muhimlilik darajasi yakuniy 
bosqichda auditorlik fikrini shakllantirish jarayonida aniqlanadi. Bunday vaqtda auditor yetarlicha dalillarga ega 
bo‘ladi.

Adabiyotlar/ Literatura/Reference:
1. To‘laxo‘jayeva M., Ilhamov Sh.I., Axmadjonov K.B., Fayziеv Sh., Xodjaеva M.X., Tulaеv M.S. “Audit” darslik. Tosh-

kent-2011-yil: 2019. –227 b.
2. Dusmuratov R.D. Audit asoslari. – T.: “O‘zbekiston Respublikasi Milliy ensiklopediyasi” nashriyoti, 2003. -612 b.
3. Mamatov Z.T. “Auditorlik faoliyati muhimlik sharti”. O‘zbekiston iqtisodiy axborotnomasi. 2002-yil 
4. Coate, C.J., Florence, R.E., Kral, K.L., 2002. Financial Statement Audits, a Game of Chicken?, Journal of Business 

Ethics 41
5. Farajzadeh, A., Azizzadeh, T., 2012. Comparing Active Auditors viewpoints in Public and Private Sector over Deter-

mining Basic Materiality Levels in Auditing, Journal of Global Economy 1.
6. B.Tuttle, M.Coller, D.Plumlee The Effect of Misstatements of Varying Magnitude on the Decisions of Financial State-

ment Users: An Experimental Investigation of Materiality Thresholds.

2 Muallif tomonidan tizimlashtirilgan



795https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, mart.  № 3-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 3

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

 © Materiallar ko‘chirib bosilganda ““Yashil” iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
 El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №046523. PNFL:  30407832680027


